Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 21ain o Awst 2012, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Meirwen Lloyd (ML), Cyngh. Eryl Roberts (ER), Cyngh. Dylan Jones (DJ), Cyngh. Nan Humphreys (NH), Cyngh. Alan Pritchard (AP) ac Emma Williams (clerc).
Ymddiheuriadau:. Cyngh. Delyth Tomos (DT), Cyngh. Clifford Williams (CW), Cyngh. Meryl Green (MG), Cyngh. Richard Robinson (RR), Cyngh. Rhian Thomas (RhT) a’r Cyngh. Brian Jones (BJ).
2.
Datgan Buddiant Personol: Am ddatgelu buddiant fel maent yn codi. 
3.
Cadarnhau Cofnodion: Cadarnhawyd cofnodion Gorffennaf.
4.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd AP a’r Clerc fod Mr Gareth Roberts wedi rhoi ei ganiatad i basio ei luniau ymlaen i Cyngor Gwynedd i drafod gyda’r cais tyrbin gwynt. Penderfynwyd eu hanfon fel atodiad hwyr i’r llythyr a yrrwyd mis diwethaf.
· Dywedodd ML ei bod wedi derbyn copi o wrthwynebiad yn erbyn cais i godi tyrbin gwynt gan Gyngor Cymuned arall. Darllenodd HJ y llythyr er mwyn gweld os oedd rheswm arall i wrthwynebu na feddyliwyd amdano eisioes. Penderfynwyd y byddai modd i unrhyw un wrthwynebu’r cais fel unigolyn ac nad oedd angen gyrru llythyr arall ar ran y Cyngor gan nad oedd sylwadau pellach i’w gwneud.

· Dywedodd ER a ML eu bod wedi mynychu cyfarfod yn Hermon ar ran y Cyngor yn ddiweddar i drafod y problemau traffig gyda’r trigolion lleol a swyddog o Cyngor Gwynedd. Gadawyd y cyfarfod yn weddol rhwystredig gan fod pob dim a oedd yn cael ei gynnig gan y trigolion i weld yn cael ei wrthod gan y swyddog. Dywedwyd y byddent yn fodlon edrych ar y posibilrwydd o wneud yr ardal yn unffordd i yrrwyr ond byddai hyn yn cymryd blynyddoedd i’w weithredu yn ôl pob tebyg. Roedd Cyngor Gwynedd wedi cytuno i roddi teclyn mesur cyflymder yn y ffordd ond nid oedd wedi ei osod hyd yma. Diolchodd HJ i ML ac ER am fynychu’r cyfarfod.
· Dywedodd HJ ei fod wedi cael cyfarfod gyda Mr Dafydd Roberts ar gae Glanmoelyn i drafod y llifogydd ym mhen pella’r cae. Roedd ganddo fap 1906 o’r ardal yn dangos ffôs yn llifo oddi yno tuag at Rhyd y Delyn. Wedi astudio’r safle a’r map, awgrymodd ef i’r Cyngor beidio a gwneud dim gyda’r lle gan fod y cae i weld yn draenio yn dda yn enwedig gan na fu cwynion am y cae gan y clwb peldroed ieuenctid. Trafodwyd hyn ynghŷd a rhoi cherrig yno neu syniad i godi ffens i gau’r safle i ffwrdd oddi wrth y cyhoedd a’i gadw fel safle i fywyd gwyllt. Byddai modd cael grantiau amgylcheddol ar gyfer gwneud hyn mae’n debyg.
Penderfynwyd gwneud dim gyda’r ardal am y tro ond i gadw llygaid ar y sefyllfa.
· Penderfynwyd cofnodi tristwch yn dilyn marwolaeth Mrs Eirwen Williams, 1 Bryn Gro a oedd wedi bod mor weithgar tra yn aelod ar y Cyngor plwyf.

· Penderfynwyd ysgrifennu tuag at y Gwasanaeth ‘Probation’ yng Nghaernarfon yn gofyn os y byddent hwy yn gallu helpu gyda glanhau afon Ogwen.

· Dywedwyd bod cŵyn wedi ei wneud am y reiling sydd o gwmpas safle cyn Garej Hafod. Roedd darn pigog yn dod allan a oedd bron a mynd i lygaid merch fach pump oed. Penderfynwyd cwyno wrth Cyngor Gwynedd.
· Cafwyd cŵyn am goed cae chwarae Glanmoelyn yn tyfu drosodd at eiddo gerllaw. Penderfynwyd gofyn wrth Mr Emlyn Dobson am docio’r coed a cytunwyd ar uchafswm pris o £250. Os nad oedd ganddo awydd gwneud y gwaith, penderfynwyd gofyn wrth Mr Pat McGuinness wedyn gan awdurdodi taliad hyd at £250.

· Dywedodd AP ei fod wedi cael gair gyda swyddog o Gyngor Gwynedd am safle Dragon Motors. Dywedodd ei fod yn poeni am ddiogelwch y safle a oedd yn agored i blant fynd yno i chwarae. Dywedodd y swyddog ei fod am basio’r sylwadau ymlaen i’r swyddog yn yr adran gynllunio sydd yn delio gyda’r cais cynllunio. Addawodd y swyddog i geisio cael gwybod penderfyniad y cais gan nad oedd ar gael ar wefan Cyngor Gwynedd.
5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Dywedodd ER fod y gwrych o gwmpas cae Glanmoelyn angen ei thorri. Dywedodd y clerc ei bod yn credu bod hyn yn ran o gytundeb torri gwair y cae ac y byddai yn dilyn hyn i fyny gyda’r contractiwr.
7. Llwybrau Cyhoeddus: Cytunwyd i dalu’r anfoneb am £150. Dywedwyd bod pris o £350 wedi ei dderbyn gan Mr Owen am dorri llwybrau Bryn Ffridd a Gelliod. Penderfynwyd gofyn wrtho am wneud y gwaith cyn gynted a phosib.
8. Glanhau pentrefi Llanrug a Cwm y Glo: Dywedodd HJ fod Ysgol Brynrefail wedi bod mewn cysylltiad yn dweud y byddent yn trefnu cyfarfod yn y dyfodol agos i drafod gwneud gwaith tacluso yn y gymuned.
9. Cynllunio:


(a) Ceisiadau o’r newydd:

· C12/1067/23/LL: Dymchwel yr estyniad unllawr cefn presennol a chodi estyniad deulawr yn ei le – Lyndale, Ffordd yr Orsaf, Llanrug: Dim Gwrthwynebiad.
· C12/1047/23/LL: Adeiladu sied amaethyddol newydd – Llidiart y Rhos, Llanrug: Dim Gwrthwynebiad.
· C12/1012/23/LL: Newid defnydd rhan o’r llawr gwaelod ar gyfer meithrinfa plant (7 plentyn) – 37 Nant y Glyn, Llanrug: Dim Gwrthwynebiad.
· C12/1002/23/LL: Adeiladu estyniad unllawr i ochr tŷ annedd yn cynnwys gwelliannau – The Cottage, Pant Afon, Llanrug: Dim Gwrthwynebiad.
    (b)
Ceisiadau blaenorol:
· C12/0951/23/LL: Cais am estyniad ochr – Pant Bryn Gwyn, Ceunant: Caniatawyd.
· C12/0944/23/LL: Estyniadau i’r tŷ – Tyddyn Cae, Llanrug: Caniatawyd.
· C12/0891/23/LL: Dymchwel y modurdy – The Poplars, Llanrug: Wedi ei dynnu yn ôl.
· C12/0736/23/LL: Codi sied amaethyddol – Llidiart y Rhos. Llanrug: Wedi ei dynnu yn ôl.
· C12/0836/23/LL: Estyniad 12 Bryn Moelyn, Llanrug: Caniatawyd.
10.
Cyllideb:
(a)Taliadau:
DL Owen


101052                    £1,080.00

Chwynladdwr


101053
              £42.60

DW Lewis


101054

£400.00

Cyflog



101055

£250.00

Costau Etholiad

101056

£356.00

Eisteddfod Llanrug

101057

£350.00









                     £2,478.60

Dywedodd y Clerc y byddai adroddiad ariannol llawn yn cael ei gyflwyno yng nghyfarfod Medi.

(b)Derbyniadau: 
£0.

    (c) Cais am gymorth ariannol: Dyslecsia Cymru – Cais brys am gymorth:      

         Trafodwyd y cais a penderfynwyd i beidio a chyfrannu eleni.
     11.
Y Fynwent:  
(a) Diogelwch: 

(b) Cyffredinol: Penderfynwyd i dalu anfoneb Gorffennaf am £400.

(c)  Incwm Angladdau:    
 £0
12. Heddlu: Dywedwyd bod mwy o bresenoldeb yr Heddlu i’w weld yn y gymuned yn ddiweddar.
13.
Materion gan y Cynghorwyr:    
· Dywedwyd bod car du yn dal i barcio ar Ffordd Crawia cyn cyrraedd Ysgol Brynrefail tra yn teithio o’r sgwar. Mae’r car yn parcio hanner ar y palmant ac hanner ar y ffordd sydd yn golygu fod cerddwyr yn gorfod cerdded yn y ffordd a bwsiau yn cael trafferth mawr i basio. Penderfynwyd cwyno wrth Michael Couling eto am hyn.
· Dywedodd ER ei bod yn anodd iawn gweld i’r ffordd pan yn gyrru allan o bentref Cwm y Glo ger y Garej oherwydd yr arwydd petrol. Roedd pryder hefyd am y cyflymder sydd yn cael ei yrru ar hyd y ffordd sydd i’w weld llawer mwy na 50mya. Penderfynwyd ysgrifennu at yr Adran Priffyrdd.
14.
     Gohebiaeth:

(a)
Oddi wrth Cyngor Gwynedd:

· Adran Rheoleiddio: Cynllun arfaethedig i gyflwyno cyfyngiad cyflymder 20m.y.a – Cwm y Glo.

· Gwasanaeth Cyfreithiol: Gorchymyn Gwaharddiad Trafnidiaeth dros dro – Ffordd Minffordd, Llanrug.

(b) Eraill:

(i)
Adroddiad Blynyddol Cymdeithas Tai Eryri, 2011-12: Aeth ER ag ef i’w ddarllen.
(ii)
Hacker Young – Adroddiad Ariannol 2011-12 i’w llofnodi eto – bwriadu rhoi adroddiad ddi-amod: Llofnodwyd y ffurflen gan HJ a’r clerc.
(iii)
Llywodraeth Cymru – 8 copi o ‘Canllaw’r Cynghorydd Da 2012’: Gellir cael copi electroneg gan www.cymru.gov.uk. Dosbarthwyd copiau.

(iv)
Un Llais Cymru – Cynigion ar gyfer materion i’w trafod yng Nghyfarfod Cyffredin Blynyddol 13eg o Hydref 2012: Aeth ML ag ef gyda hi.
15.    Materion Eraill: Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 18fed o Fedi 2012, Ysgol Gymuned Cwm y Glo.

